
Врз основа на член 28 од законот за финансирање на единиците на локалната самоуправа („Службен весник на РМ“ бр. 61/04), член 36 став 1 точка 2 од Законот за локалната самоуправа („Службен весник на РМ“ бр. 05/02) и член 25 став 1 точка 4 од Статутот на Општина Богданци („Службен гласник на Општина Богданци“ бр.04/05), Советот на Општина Богданци на седницата одржана на 01.11.2010 година, донесе

Р Е Б А Л А Н С   Н А   Б У Џ Е Т О Т 

на ОПШТИНА БОГДАНЦИ за 2010 година

1. Општ дел
Член 1


Буџетот на Општина Богданци за 2010 година се состои од:

                                                                                                        Ребаланс за 2010

                                                                                                             во денари   

Вкупно приходи

и тоа:                                                                                                 114.161.064

-тековно оперативни приходи                                                         45.126.150

-наменски дотации                                                                            59.769.992

-приходи од донации

-приходи од самофинансирачки активности                                   2.964.922

-кредити                                                                                               6.300.000

Вкупно расходи

и тоа:                                                                                                 114.161.064

-тековно оперативни расходи                                                          88.094.093

-капитални расходи                                                                           26.066.971

Член 2


Приходите по  извори и видови на приходи и расходи по основни намени и програми се утврдени во консолидираниот баланс на приходите и расходите, билансот на тековно оперативни расходи и билансот на капитални расходи на Општина Богданци за 2010 година и тоа како што следува:

Член 3

Измените и дополнувањата на Буџетот на Општина Богданци (Ребаланс на буџетот)  за 2010 година влегуваат во сила на денот на објавувањето во “Службен гласник на Општина Богданци“.

Бр. 07-  2008/3                                                                              Претседател
01.11.2010 год.                                                         на  Советот на Општина Богданци

Богданц                                                                                 Душко Енџекчев с.р.
-------------------------------------------------------------------------------------------------------------------

Врз основа на член 25 став 1 точка 43 од Статутот на Општина Богданци („Службен гласник на Општина Богданци“ бр. 04/05  год.) Советот на Општина Богданци на седницата одржана на 01.11.2010 година, донесе

О Д Л У К А

за бришење на даночни обврзници (правни и физички лица) од книговодствената  евиденција  кои немаат  имот во Општина Богданци
Член 1
            Со оваа одлука се утврдува бришење на  физичките и правните лица- даночни обврзници на надоместок на данок на имот од книговодствената евиденција на Општина Богданци.

Член 2

             Бришењето на даночните обврзници – физички и правни лица, ќе  го  изврши одделението за финансиски прашања на Општина Богданци.

Член 3

            Оваа одлука влегува во сила осмиот ден од денот на објавувањето во „Службен гласник на Општина Богданци“.

Бр. 07- 2008/4                                                                                      Претседател

01.11.2010 год.                                                               на Советот на Општина Богданци

Богданци                                                                                    Душко Енџекчев с.р.

--------------------------------------------------------------------------------------------------------------------

Врз основа на член 7 став 2 алинеја 4, член 13 и член 26 став 5 алинеја 4 од Законот за просторно и урбанистичко планирање („Службен весник на РМ“ бр. 51/05, 137/07, 91/09 и 124/10) и член 22 и 36 од Законот за локалната самоуправа („Службен весник на РМ“ бр.05/02), Советот на Општина Богданци на седницата одржана на 01.11.2010 година, ја донесе следната 

О Д Л У К А
за измена на Одлуката за покренување на иницијатива за изработка
 на  Урбанистички план вон населено место во м.в. „Каменот“ 
во атарот на населено место Стојаково
Член 1


Во Одлуката Одлуката за покренување на иницијатива за изработка на  Урбанистички план вон населено место во м.в. „Каменот“ во атарот на населено место Стојаково под бр. 07-227/6  од 28.02.2008 година, објавена во „Службен гласник на Општина Богданци“ бр. 02/08), членот 1 се менува и глас:

„Со оваа Одлука се покренува иницијатива за изработка на Урбанистички план вон населено место  во м.в. „Каменот“, во атарот на населено место Стојаково, поднесено од страна на ДИВИНО ДОО експорт – импорт од Стојаково и истиот се наоѓа на следниве катастарски парцели: КП 3320 со површина 2233 м²,м.в.Каменот, во приватна сопственост (ТДПП ДИВИНО ДОО) и дел од КП 3326 со површина од 302322 м² сопственост на РМ.“.

Член 2

Оваа Одлука влегува во сила наредниот ден од денот на објавување во „Службен гласник на Општина Богданци“.
Бр. 07 – 2008/5                                                                             Претседател

01.11.2010 год.                                                         на Советот на Општина Богданци

Богданци                                                                                Душко Енџекчев с.р.
--------------------------------------------------------------------------------------------------------------------

Врз основа на член 2 и 4 од Законот за меѓуопштинска соработка („Службен весник на РМ“ бр.79/09), член 14 од Законот за локална самоуправа („Службен весник на РМ“ бр.05/02) и член 25 став 1 точка 43 од Статутот на Општина Богданци („Службен гласник на Општина Богданци“ бр.04/05), Советот на Општина Богданци на седницата одржана на 01.11.2010 година, донесе 

О Д Л У К А

за воспоставување на меѓуопштинска соработка 

Член 1


Општина Богданци се согласува да заедно со општините Валандово и Дојран воспостави меѓуопштинска соработка од заеднични интерес и надлежност на локалната самоуправа. 

Член 2


Меѓуопштинска соработка помеѓу општините од член 1 на оваа одлука се  воспоставува за остварување на заеднички цели и интереси во делот на внатрешна ревизија.

Член 3

Оваа Одлука влегува во сила осмиот ден од денот на објавување во „Службен гласник на Општина Богданци“.

Бр. 07- 2008/8                                                                                    Претседател

01.11.2010 год.                                                             на Советот на Општина Богданци

Богданци                                                                                     Душко Енџекчев с.р.

--------------------------------------------------------------------------------------------------------------------

Врз основа на  член 17 став 1 од Законот за просторно и урбанистичко планирање („Службен весник на РМ“ бр. 51/05, 137/07, 91/09 и 124/10) и член 25 став 1 точка 43 од Статутот на Oпштина Богданци („Службен гласник на Oпштина Богданци“ бр.04/05), Советот на Општина Богданци на седницата одржана на 01.11.2010 година, донесе 
П Р О Г Р А М А
за измена и дополнување на Планската програма за изработување 
на урбанистички планови во Општина Богданци за 2010 година

I. Во Планската програма за изработување на урбанистички планови во општина Богданци за 2010 година бр. 07-390/4 од 19.02.2010 , бр. 07-1067/11 од 27.05.2010, бр. 07-1225/4 од 23.06.2010 година и бр. 07-1687/9 од 10.09.2010 година, објавена во („Службен гласник на Општина Богданци“ бр. 03/10, 07/10, 08/10 и 09/10), во насловот се брише зборот „Планска“.

II. Во Табела II точка 11, колона КП се додава „КП 3320 и дел од КП 3326“.
III. Ова Програмата влегува во сила од денот на објавување во „Службен гласник на Општина Богданци“.

Бр. 07- 2008/6



                                  Претседател

01.11..2010 год.                                                          на Советот на Општина Богданци

Богданци                                                                                 Душко Енџекчев с.р.
--------------------------------------------------------------------------------------------------------------------

Врз основа на одредбите од член 126 став 4 од Законот за заштита на потрошувачите (“Службен весник на Република Македонија“ бр. 38/2004, 77/2007 и 103/2008), на предлог на Советот за заштита на потрошувачите, Советот на Општина Богданци на седницата одржана на ден  01.11.2010 година, ја донесе следната

П Р О Г Р А М А

ЗА ЗАШТИТА НА ПОТРОШУВАЧИТЕ НА ОПШТИНА БОГДАНЦИ 
ЗА ПЕРИОД 2011 – 2012 ГОДИНА

I. ВОВЕД

Заштитата на потрошувачите во современите развиени демократски општества е препознаена како едно од правата во корпусот на права на човекот и граѓанинот и како такво се вбројува во правата со највисок приоритет кои секоја држава е должна да ги заштитува низ правниот систем и соодветните политики.

Во Република Македонија оваа прашање се актуелизира со консензуалната заложба на граѓаните за приклучување кон Евроатланските интеграции, а особено кон ЕУ, каде веќе со децении постои потрошувачко право на Европската Унија материјализирано преку цел низ на директиви и препораки од овој домен кои Македонија мораше да ги транспонира во своето национално законодавство следејќи ги одредбите на Договорот за стабилизација и асоцијација и статусот на земја кандидат.  

Република Македонија започна активно да работи на институционализацијата на заштитата на потрошувачите кон крајот на 90-тие години на минатиот век, што резултираше со донесувањето на првиот закон за заштита на потрошувачите во 2000-та година и со креирање на првата конзистентна национална политика во 2006 година, донесувајќи ја првата Програма за заштита на потрошувачите на Владата на РМ за периодот 2007/2008 година. Во меѓувреме реализирана е уште една национална програма за 2009/ 2010, а во тек е изготвувањето  на третата програма за период 2011/2012 година.

Потребата од креирање на локални потрошувачки политики базира првенствено на процесот на децентрализација, кој во процесот на превземање (трансфер) на надлежности од централната на локалната власт, зафати подрачја кои се од исклучително значење за процесот на заштита на потрошувачите како образованието, здравството, локалните пазари, социјалата и сл., кои заедно со комуналните услуги кои традиционално се даваат на локално ниво, претставуваат значителен корпус на прашања од интерес за граѓаните – потрошувачи.

Со донесувањето на оваа Програма, Советот на Општина Богданци дава свој придонес во остварувањето на таканаречените осум основни пот-рошувачки права на граѓаните и тоа:

1. Право на задоволување (расположивост) на основните потреби за стоки и услуги на територијата на Општината;

2. Право на безбедни стоки и услуги кои се нудат на пазарот;

3. Право на информираност за прашања од интерес за потрошувачите;

4. Остварување на правото на избор, преку развој на малопродажната мрежа на стоки и услуги на територијата на Општината;

5. Право (можност) да се чуе гласот на потрошувачите;

6. Право на обештетување на потрошувачите кога нивните економски интереси се загрозени;

7. Право на образование на потрошувачите и

8. Право на здрава животна средина.

Со оваа Програма, се задолжуваат сите органи, тела, установи и други организации и институции кои делуваат на територијата на Општина Богданци  во извршувањето на нивната дејност да ги почитуваат аспектите на заштитата на потрошувачите утврдени со правната рамка, Програмата за заштита на потрошувачите на Владата на Република Македонија и оваа Програма.   
II. ПРАВНА РАМКА

Анализата на правната рамка во доменот на заштитата на потрошувачите покажува дека во најголема мерка регулативата на Европската  унија е транспонирана во македонското законодавство. Така, во овој момент во правниот систем на Република Македонија се во важност следните закони кои директно регулираат подрачја од интерес за заштитата на потрошувачите:

· Закон за заштита на потрошувачите;

· Закон за безбедност на производите;

· Закон за безбедност на храната и производите и материјалите што доаѓаат во контакт со храната;

· Закон за заштита на потрошувачите при потрошувачки кредити;

· Закон за права на пациентите.

Покрај овие, би можело да се каже претежно чисто потрошувачки закони, со оглед на мултидимензионалноста на заштитата на потрошувачите одредби од интерес за овој домен можат да се најдат и во цел низ на други закони и подзаконски акти, како на пример во Законот за облигационите односи, Законот за туристичка дејност, Законот за угостителска дејност, Законот за зрдавствено осигурување, Законот за здравствена заштита, Законот за лекови, Законот за заштита на конкуренцијата, Законот за електронски комуникации, Законот за домување и сл..

Ваквата комплексна состојба во значителна мерка се одрази и во определувањето на активностите плаанирани за периодот опфатен со програмата, со цел да оваа легислатива на што е можно поадекватен начин да се при-ближи на граѓаните преку нивно информирање и едукација. 

III. ЦЕЛИ НА ПРОГРАМАТА

Основна цел на Програмата за заштита на потрошувачите е сензибилизирање на јавноста за заштитата на потрошувачите и подигање на нивото на заштитата на потрошувачите во Општина Богданци во наредните две години.

IV. ПЛАНИРАНИ АКТИВНОСТИ

Во периодот од 01.01.2011 до 31.12.2012 година во рамките на оваа Програ-ма ќе бидат реализирани следните активности:

· Јакнење на институционалната рамка и воспоставување сора-ботка и координација помегу субјектите релевантни за заштита на потрошувачите, со посебен акцент на државните инспекцис-ки органи за спроведување на пазарниот надзор (континуира-но);

· Активности за следење на состојбите на локалниот пазар од интерес за потрошувачите и нивно информирање (континуира- но); 

· Подигање на свеста на потрошувачите по однос на нивните права и улогата  во пазарната економија (континуирано);

· Информирање на јавноста за измените на Законот за заштита на потрошувачите (2011 година);

· Информирање на јавноста за обврските кои произлегуваат од Законот за домување (2011 година);

· Едукација на членовите на Советот за заштита на потрошува-чите во доменот на потрошувачкото право (2011 година);

· Едукација на членовите на Советот за заштита на потрошува-чите во доменот на потрошувачките политики (2011 година);

· Пригодно одбележување на 15-ти март, светскиот ден на пот-рошувачите (во двете опфатени години);

· Кампања за популаризација на правата на потрошувачите утврдени со Законот за права на пациентите (2012 година);

· Кампања за популаризација на правата на потрошувачите од Законот за потрошувачки кредити (2012 година);

· Информирање на граѓаните за новините во законот за градба (2012 година);

· Организирање на воспитно отворени образовни активности и отворени часови за различни аспекти на заштитата на потро-шувачите во училиштата на територијата на Општината (во обете опфатени школски години);

· Соработка со Советот за заштита на потрошувачите на Влада-та на Република Македонија и координирање на активностите (континуирано);

· Активности за следење на состојбата на квалитетот на услугите што ги даваат јавните служби (континуирано);

· Дава мислење и предлози за подобрување на квалитетот на услугите што ги даваат јавните служби (континуирано);

· Соработка со јавните служби и општинската администрација (континуирано).

Во периодот на имплементација на оваа Програма, Советот за заштита на потрошувачите ќе работи и на други активности, доколку тоа го налага актуелниот момент, односно потреби.

V. РЕАЛИЗАЦИЈА НА ПРОГРАМАТА

Во имплеметацијата на Програмата ќе се вклучат сите општински служби, јавни установи, јавното/ите претпријатие/ија, потрошувачки и сродни невладини организации, инспекциските органи кои делуваат во Општината, во рамките на нивните надлежности и мисија.   

Во периодот опфатен со Програмата Советот за заштита на потрошувачите на општината, тесно ќе соработува и ќе ги координира активностите со Советот за заштита на потрошувачи на Владата на Република Македонија и со Организацијата на потрошувачите на Македонија.

Во процесот на имплементација на Програмата за заштита на потрошувачите, Советот за заштита на потрошувачите ќе остварува најтесна можна соработка со локалните медиуми со цел да се информира и сензибилизира јавноста за Програмата и активностите кои се првземаат.

Имплементацијата на оваа Програма ќе ја следи Советот за заштита на потрошувачи на општината. Претседателот на Советот за процесот на реализација на Програмата тековно ќе го информира градоначалникот и претседателот на Советот на општината, а во текот на декември од секоја тековна година ќе поднесува и годишен извештај пред Советот на општината.

VI. ФИНАНСИРАЊЕ НА ПРОГРАМАТА

Финансирањето на оваа програма ќе се врши со средства од Буџетот на Општината, од донации и спонзорства, како и од вклучување на Општината во проекти од овој домен финансирани од претпристапните фондови на ЕУ и од други донатори.


Оваа Програма влегува во сила осмиот ден од денот на објавување во „Службен гласник на Општина Богданци“.
Бр.07- 2008/10                                                                            Претседател

01.11.2010 год.                                                       на Советот на Општина Богданци

Богданци                                                                             Душко Енџекчев с.р.
--------------------------------------------------------------------------------------------------------------------

Врз основа на член 56 од Законот за локалната самоуправа („Службен весник на РМ“ бр. 05/02), член 126 од Законот за заштита на потрошувачите („Службен весник на РМ“ бр. 38/04, 77/07 и 103/08) и член 47 став 2 од Статутот на Општина Богданци („Службен гласник на Општина Богданци“ бр.04/05), Советот на Општина Богданци на седницата одржана на 01.11.2010 година, донесе

Р Е Ш Е Н И Е
именување на членови во Совет за заштита на потрошувачите 

I. За членови во Советот за заштита на потрошувачи, како постојано тело на Советот на Општина Богданци се именуваат следниве лица:

1. Санда Шуклева - претставник од Совет на Општина Богданци;

2. Ристо Шабанов - претставник од Совет на Општина Богданци;

3. Надежда Попова - претставник од НВО, Офрис;

4. Оливера Стефаноска - претставник од НВО, Еко Росалес;

5. Слава Дачева - претставник од ЈП „Комунална чистота“;

6. Валентина Манолева - претставник од СОУ „Богданци“;

7. Јован Мурџев - претставник од Државен пазарен инспекторат;

8. Перо Шутаров - претставник од Лебопекара ММ;

9. Горан Станковиќ - претставник од Такси ГОКИ.

II. Мандатот на членовите на Советот за заштита на потрошувачите е 2 (две) години со можност повторно да бидат избрани.

III. Ова Решение влегува во сила со денот на објавување во „Службен гласник на Општина Богданци“.

Бр. 07 – 2008/11                                                                              Претседател

01.11.2010 год.                                                             на Советот на Општина Богданци

Богданци                                                                                 Душко Енџекчев с.р.
--------------------------------------------------------------------------------------------------------------------
Врз основа на член 17 од Законот за јавните претпријатија („Службен весник на РМ“ бр. 38/96, 06/02, 40/03, 49/06, 22/07, 83/09 и 97/10), член 25 став 1 точка 28 од Статутот на Општина Богданци („Службен гласник на Општина Богданци“ бр.04/05), Советот на Општина Богданци на седницата одржана на 01.11.2010 година, донесе

Р Е Ш Е Н И Е

за разрешување и именување на член на Управниот одбор 

на Јавното претпријатие за комунални дејности

„Водовод“ – Богданци
1. Од член на Управен одбор на ЈПКД “Водовод“ – Богданци, СЕ РАЗРЕШУВА лицето Ѓорѓе Ичев.


2. За член на Управниот одбор на ЈПКД „Водовод“ – Богданци, СЕ ИМЕНУВА лицето Андигона Тасева.

3. Оваа Решение влегува во сила со денот  објавување во „Службен гласник на Општина Богданци“.

Бр. 07- 2008/12                                                                               Претседател

01.11.2010 год.                                                            на Советот на Општина Богданци

Богданци                                                                                 Душко Енџекчев с.р.

--------------------------------------------------------------------------------------------------------------------

Врз основа на член 17 од Законот за јавните претпријатија („Службен весник на РМ“ бр. 38/96, 06/02, 40/03, 49/06, 22/07, 83/09 и 97/10), член 25 став 1 точка 28 од Статутот на Општина Богданци („Службен гласник на Општина Богданци“ бр.04/05), Советот на Општина Богданци на седницата одржана на 01.11.2010 година, донесе

Р Е Ш Е Н И Е

за разрешување и именување на член на Управниот одбор 

на Јавното претпријатие „Комунална чистота“– Богданци
1. Од член на Управен одбор на ЈП “Комунална чистота“ – Богданци, СЕ РАЗРЕШУВА лицето Ѓорѓе Ичев.

2. За член на Управниот одбор на ЈП „Комунална чистота“ – Богданци, СЕ ИМЕНУВА лицето Васко Стамков .


3. Оваа Решение влегува во сила со денот  објавување во „Службен гласник на Општина Богданци“.

Бр. 07- 2008/13                                                                               Претседател

01.11.2010 год.                                                           на Советот на Општина Богданци

Богданци                                                                                 Душко Енџекчев с.р.
--------------------------------------------------------------------------------------------------------------------

Врз основа на член 17 од Законот за јавните претпријатија („Службен весник на РМ“ бр. 38/96, 06/02, 40/03, 49/06, 22/07, 83/09 и 97/10), член 25 став 1 точка 28 од Статутот на Општина Богданци („Службен гласник на Општина Богданци“ бр.04/05), Советот на Општина Богданци на седницата одржана на 01.11.2010 година, донесе

Р Е Ш Е Н И Е

за разрешување и именување на член на Надзорен одбор 

на Јавното претпријатие „Комунална чистота“– Богданци
1. Од член на Надзорен одбор на ЈП “Комунална чистота“ – Богданци, СЕ РАЗРЕШУВА лицето Зоран Чавдаров.

2. За член на Надзорниот одбор на ЈП „Комунална чистота“ – Богданци СЕ ИМЕНУВА лицето Филот Богатинов.



3. Оваа Решение влегува во сила со денот  објавување во „Службен гласник на Општина Богданци“.

Бр. 07- 2008/14                                                                      Претседател

01.11.2010 год.                                                  на Советот на Општина Богданци

Богданци                                                                       Душко Енџекчев с.р.
-------------------------------------------------------------------------------------------------------------------

Врз основа на член 96 од Законот за заштита на децата („Службен весник на РМ“ бр. 98/2000, 17/03, 65/04, 113/05, 98/08, 107/08, 46/09, 83/09 и 156/09) и член 25 став 1 точка 42 од Статутот на Општина Богданци („Службен гласник на Општина Богданци“ бр. 04/05), Советот на Општина Богданци на седницата одржана на 01.11.2010 година донесе

Р е ш е н и е 

за разрешување и именување членови на Управниот одбор на Јавната општинска

установа за деца - детска градинка „Коста Поп-Ристов – Делчев“
· Богданци
1. Од членови на Управен одбор на Јавната детска установа за деца - детска градинка „Коста Поп – Ристов Делчев“ – Богданци, поради истек на мандат СЕ РАЗРЕШУВААТ:

1. Спасо Бојаџиев;

2. Ристо Иванов;

3. Виолета Шутарова.

2. За членови на Управниот одбор на Јавната општинска установа за деца -детска градинка „Коста Поп-Ристов – Делчев“ – Богданци, како претставници на основачот – Општина Богданци СЕ ИМЕНУВААТ:
1. Дитка Дронова;
2. Лујза Богатинова;
3. Ристо Киров.
3. Оваа решение влегува во сила со денот на објавување во „Службен гласник на Општина Богданци“.
Бр. 07- 2008/15




                  Претседател

01.11.2010 год.
                                               на Советот на Општина Богданци

Богданци




                      Душко Енџекчев с.р.
--------------------------------------------------------------------------------------------------------------------

Врз основа на член 54 од Законот за установите („Службен весник на РМ“ бр. 32/05 и 120/05) и член 25 став 1 точка 42 од Статутот на Општина Богданци („Службен гласник на Општина Богданци“ бр. 04/05), Советот на Општина Богданци на седницата одржана на  01.11.2010 година донесе

Р е ш е н и е 

за разрешување и именување членови на Органот за внатрешна контрола на Јавната општинска установа за деца - детска градинка 
„Коста Поп-Ристов – Делчев“ - Богданци
1. Од членови на Органот за внатрешна контрола на Јавната детска установа за деца - детска градинка „Коста Поп – Ристов Делчев“ – Богданци, поради истек на мандат СЕ РАЗРЕШУВААТ:

1. Силвана Узунова - претседател;

2. Ристо Станковски - член;

3. Љупчо Стојановски - член.

2. За членови на Органот за внатрешна контрола на Јавната општинска установа за деца -детска градинка „Коста Поп-Ристов – Делчев“ – Богданци, СЕ ИМЕНУВААТ:
1. Гордана Стамнова – претседател;
2.  Марјан Пеев;
3.  Сашко Петрушев.
3. Оваа решение влегува во сила со денот на објавување во „Службен гласник на Општина Богданци“.

Бр. 07- 2008/16




               Претседател
01.11.2010 год.
                                            на Советот на Општина Богданци

Богданци




                   Душко Енџекчев с.р.
--------------------------------------------------------------------------------------------------------------------

Врз основа на член 95 од Деловникот на Советот на Општина Богданци („Службен гласник на Општина Богданци“ бр.08/05) Советот на Општина Богданци  на седницата одржана на 01.11.2010 година, донесе

Р Е Ш Е Н И Е

за формирање Комисија за утврдување Предлог – Програма за 

работа на Советот на Општина Богданци за 2011 година


1. Се формира Комисија за утврдување Предлог – Програма за работа на Советот на Општина Богданци за 2011 година и се избираат членови за истата.


2. Комисијата од точка 1 на ова Решение утврдува Предлог – Програма за работа на Советот на Општина Богданци за 2011 година врз основа на претходно прибавени предлози и мислења од овластените предлагачи и заинтересираните субјекти, кој го доставува до Советот на општината на усвојување.


3. Во Комисијата се избираат:


-за претседател,


 Душко Енџекчев

-за членови:


 Блаже Шапов,


 Катерина Чрчева.


4. Оваа Решение влегува во сила со денот на  објавувањето во „Службен гласник на Општина Богданци“.

Бр. 07 – 2008/17                                                                       Претседател

01.11.2010 год.                                                      на Советот на Општина Богданци

Богданци                                                                         Душко Енџекчев с.р.

--------------------------------------------------------------------------------------------------------------------

Врз основа на член 56 од Статутот на Општина Богданци („Службен гласник на Општина Богданци“ бр. 04/05), Советот на Општина Богданци, на седницата одржана на 01.11.2010 година, по Иницијативата за меѓуопштинска соработка за остварување на заеднички цели и интереси во делот на внатрешната ревизија, го донесе следниот

З А К Л У Ч О К


1. Се прифаќа Иницијативата за меѓуопштинска соработка за остварување на заеднички цели и интереси во делот на внатрешната ревизија, доставена од страна на Градоначалникот на Општина Богданци.


2. Овој заклучок влегува во сила со денот на објавувањето во „Службен гласник на Општина Богданци“.

Бр. 07 – 2008/7                                                                         Претседател

01.11.2011 год.                                                     на Советот на Општина Богданци

Богданци                                                                          Душко Енџекчев с.р.
--------------------------------------------------------------------------------------------------------------------

Врз основа на член 56 од Статутот на Општина Богданци („Службен весник на Општина Богданци“ бр. 04/05), Советот на Општина Богданци, на седницата одржана на 01.11.2010 година, по разгледувањето на  Извештајот за посетата на Општина Калиновац, Република Хрватска, го донесе следниот

З А К Л У Ч О К


1. Советот на Општина Богданци го усвои доставениот Извештај  за посетата на општина Калиновац, Република Хрватска од страна на делегација на Општина Богданци предводена од Градоначалникот на Општина Богданци.


2. Овој заклучок влегува во сила со денот на објавувањето во „Службен гласник на Општина Богданци“.

Бр. 07 – 2008/9                                                                        Претседател

01.11.2010 год.                                                     на Советот на Општина Богданци

Богданци                                                                         Душко Енџекчев с.р.
--------------------------------------------------------------------------------------------------------------------

Врз основа на член 56 од Статутот на Општина Богданци („Службен гласник на Општина Богданци“ бр. 04/05), Советот на Општина Богданци, на седницата одржана на 01.11.2010 година, по Извештајот за елементарна напогода  (дожд и град) од Комисијата за процена на штети од елементарни непогоди, го донесе следниот

З А К Л У Ч О К


1. Советот на Општина Богданци по предложениот Извештај за елементарна напогода  (дожд и град) доставен од Комисијата за процена на штети од елементарни непогоди го изнесе следново:


- Во буџетот на Општина Богданци нема предвидено средства за исплата на надоместок за штета настаната од временски непогоди од мал обем;


- Со цел навремено решавање на проблемите кои настануваат при  временски непогоди, а се од мал обем граѓаните имаат можност да ги осигураат нивните поседи во осигурителни компании.


2. Овој заклучок влегува во сила со денот на објавувањето во „Службен гласник на Општина Богданци“.

Бр. 07 – 2008/18                                                                         Претседател

01.11.2011 год.                                                     на Советот на Општина Богданци

Богданци                                                                           Душко Енџекчев с.р.
--------------------------------------------------------------------------------------------------------------------

Врз основа на член 56 од Статутот на Општина Богданци („Службен гласник на Општина Богданци“ бр. 04/05), Советот на Општина Богданци, на седницата одржана на 01.11.2010 година, по доставеното Барање од месна заедница Стојаково, го донесе следниот

З А К Л У Ч О К

1. Советот на Општина Богданци го подржува барањето од Месната заедница Стојаково за издавање на објектот  Ресторант во Стојаково како и за уредување на простории за месната заедница во Стојаково.

2. Се задолжува Градоначалникот заедно со општинската адмиминстарција да започната постапка за реализација на барањето, согласно важечките законски прописи.


3. Овој заклучок влегува во сила со денот на објавувањето во „Службен гласник на Општина Богданци“.

Бр. 07 – 2008/19                                                                      Претседател

01.11.2011 год.                                                     на Советот на Општина Богданци

Богданци                                                                          Душко Енџекчев с.р.
--------------------------------------------------------------------------------------------------------------------

Врз основа на член 56 од Статутот на Општина Богданци („Службен гласник на Општина Богданци“ бр. 04/05), Советот на Општина Богданци, на седницата одржана на 01.11.2010 година, по доставената Спогодба за водоснабдување на населено место Селемли, го донесе следниот

З А К Л У Ч О К

1. Советот на Општина Богданци ја подржува склучената Спогодба за водоснабдување на населено место Селемли помеѓу ЈПКД „Комуналец“ – Гевгелија и ЈП „Комунална чистота“ – Богданци.


2. Овој заклучок влегува во сила со денот на објавувањето во „Службен гласник на Општина Богданци“.

Бр. 07 – 2008/20                                                                      Претседател

01.11.2011 год.                                                     на Советот на Општина Богданци

Богданци                                                                          Душко Енџекчев с.р.
--------------------------------------------------------------------------------------------------------------------

Врз снова на член 32 од Законот за финансирање на единиците на локалната самоуправа („Службен весник на РМ“ бр. 61/04, 96/04 и 67/07) и член 56 став 1 од Статутот на Општина Богданци („Службен гласник на Општина Богданци“ бр.04/05), Советот на Општина Богданци на седницата одржана на 01.11.2010 година, донесе

З А К Л У Ч О К

за усвојување на Кварталниот извештај за извршување на Буџетот на

Општина Богданци за третиот квартал од 2010 година

1. Се усвојува Кварталниот извештај за извршување на Буџетот на Општина Богданци за третиот квартал од 2010 година.


2. Составен дел на овој Заклучок е Кварталниот извештај составен од образец К1.


3. Овој заклучок влегува во сила со денот на објавување во „Службен гласник на Општина Богданци“.

Бр. 07 – 2008/2                                                                          Претседател 

01.11.2010 год.                                                        на Советот на Општина Богданци

Богданци                                                                         Душко Енџекчев с.р.
--------------------------------------------------------------------------------------------------------------------

